
A.L. 497 tal-2011

ATT DWAR IL-KARTI TAL-IDENTITÀ 
(KAP. 258)

Regolamenti tal-2011 li jemendaw ir-Regolamenti dwar 
il-Ħrug u Validità ta’ Karti tal-Identità

BIS-SAĦĦA tas-setgħat mogħtija bl-artikolu 13 tal-Att dwar 
il-Karti tal-Identità, il-Prim Ministru għamel dawn ir-regolamenti li 
ġejjin:-

	
1.  It-titolu ta’ dawn ir-regolamenti hu Regolamenti tal-2011 

li jemendaw ir-Regolamenti dwar il-Ħrug u Validità ta’ Karti 
tal-Identità, u għandhom jinqraw u jiftehmu ħaġa waħda mar-
Regolamenti tal-1996 dwar il-Ħruġ u Validità ta’ Karti tal-Identità, 
hawnhekk iżjed ‘il quddiem imsejħa “ir-regolamenti prinċipali”.

2.  Il-proviso mal-paragrafu (1) tar-regolament 3 tar-
regolamenti prinċipali għandu jiġi sostwit b’dan li ġej:- 

“Iżda, b’seħħ mill-1 ta’ Jannar 2012, karti tal-identità 
maħruġa wara l-15 ta’ Jannar 2002, liema numru tal-karta 
tal-identità jinkludi xi waħda mill-ittri ‘B’, ‘G’, ‘H’, ‘L’, 
‘M’, ‘P’ u ‘Z’, li jiskadu qabel il-31 ta’ Diċembru 2012 
għandhom, minkejja d-data tal-iskadenza murija fuq dawk 
il-karti tal-identità, jibqgħu hekk validi sal-31 ta’ Diċembru 
2012 jew sa dik id-data li l-Prim Ministru jista’ b’ regolamenti 
jistabbilixxi, skond liema tiġi l-ewwel, u dawk il-karti tal-
identità ma għandhomx jitqiesu li jkunu skadew qabel il-31 
ta’ Diċembru 2012 jew sa dik id-data li l-Prim Ministru jista’ 
b’ regolamenti jistabbilixxi kif fuq imsemmi. Fil-każ ta’ karti 
tal-identità maħruġa wara l-15 ta’ Jannar 2002, liema numru 
tal-karta tal-identità jinkludi l-ittra ‘A’, dawn għandhom 
jibqgħu validi sat-28 ta’Ġunju 2012 jew sa dik id-data li 
l-Prim Ministru jista’ b’ regolamenti jistabbilixxi, skond liema 
tiġi l-ewwel, minkejja id-data tal-iskadenza murija fuq dawk 
il-karti tal-identità.”.	

A.L. 47 tal-1996.

Jemenda r-regolament 
3 tar-regolamenti 
principali.

